
Til fundarins var boðað með eftirfarandi dagskrá: 
 

1. Fundargerð síðasta fundar  
2. Drög að stefnu MMS  
3. Nýtt námsmat í grunnskólum – að beiðni Svandísar  
4. Önnur mál.  

 
1.  Fundargerð síðasta fundar. Fundargerð samþykkt.  

2. Stefna Menntamálastofnunar 
Farið yfir drög að stefnu MMS 
Fundarmenn lýstu almennt ánægju með að stofnunin setji fram stefnu. 
Bent á að æskileg væri að setja skýrar fram áherslur um samstarf og skerpa á því í aðgerðaráætlun. 
Mikilvægt sé að stofnunin hlusti á og taki tilliti til sjónarmiða ólíkra aðila í starfi sínu.   
Leggja meiri áherslu á hlutverk ráðgjafarnefndar, fagráða og tengsl við skólakerfið.  
Rætt um samstarf við Hagstofuna.  Fram komu áhyggjur af gagnaöflun Hagstofunnar sem þyrfti að 
efla sem  og miðlun gagna. Mælst til þess að  grunnþjónusta Hagstofunnar yrði rædd sérstaklega við 
ráðherra. 
 
Óskað eftir að samband sveitarfélaga hafi aðkomu að vinnu við reglugerð um stofnunina. Mikilvægt 
að styðja við fræðsluskrifstofur sveitarfélaga og gera þeim kleift að styðja betur við skóla.  
 
Æskilegt væri að skýra betur hvert er hlutverk stofnunarinnar gagnvart framhaldsskólum bæði hvað 
varðar þjónustu og ráðgjöf. Mikilvægt að efla stuðning við framhaldsskólann. Bent á að skýra betur 
verkefni stofnunarinnar varðandi skólastig: hvað er gert gagnvart leiksskólum, grunnskólum, 
framhaldsskólum. 
 
Í mati á gæðum þarf að koma frekar fram hver er stefnan og sýnin. Hvernig á að ná fram markmiðum, 
gefa dæmi.  
 
3. Nýtt námsmat 
Svandís fór fyrir atriði varðandi nýtt námsmat i grunnskólum. Mjög þung umræða um álag á kennara 
vegna vinnu við námsmat. Mikilvægt er að skoða námsmat í samhengi við samfellu á milli skólastiga. 
Tekin stór ákvörðun af hálfu stjórnvalda um nýtt námsmat án þess að huga til fulls að innleiðingu 
þess. Ekki lá fyrir kostnaðarmat á þeim vinnutíma sem fór í að innleiða nýtt námsmat. Hvað erum við 
að fá fram með þessum breytingum og hvað þýðir það fyrir gæði skólastarfs? Hver ætlar að fylgja 

eftir og leiðbeina skólum? Jafnvel skólastjórnendur eru ekki meðvitaðir um hvað matið snýst. Ekki 
skýrt eða gagnsætt gagnvar foreldrum. 
 
Gengið hefur illa að fá endurgjöf frá kennurum og skólum við innleiðingu og þróun námsmatsins.  
Spyrja þarf hver er lykillinn að auknum gæðum skólastarfs? Er of mikil áhersla á mælingar og mat? 
Hvað er það sem skiptir máli við að efla gæði?  
 
Ræða þarf frekar um námsmat í framhaldsskólum og mögulegt samstarf við framhaldsskóla um það.  
Námsmat hefur þróast með ólíkum hætti í skólum og mikilvægt er að fá mynd af því.  
 
Rætt almennt um hvernig stuðla á að auknum gæðum skólastarfs. 
Mikilvægt sé að virkja foreldra til að taka þátt í menntun barnanna. Dæmi eru um góðar leiðbeiningar 
til foreldra í skólum sem mætti nýta víðar. Verður að hugsa um jafnræði nemenda gagnvart skólum. 
Skoða hvernig nýtt námsmat kemur misjafnt fram og hvort nemendur fá raunsæja mynd af 
námsstöðu sinni. 
 
Leggja áherslu á valdeflingu kennara, byggja upp getu þeirra á öllum skólastigum.  
 
4. Önnur mál 
Lagt til að áfram yrði rætt um hugmyndir stofnunarinnar um aukin gæði skólastarfs og valdeflingu. 
Málefni framhaldsskólans þarf einnig að taka til umræðu.  
Huga að ákvæðum um hlutverk og starfsvettvang ráðgjafarnefndarinnar í reglugerð.  


